
Annotatsiya: Mazkur maqolada zamonaviy mediatexnologiyalarning ingliz tilini o‘qitishdagi o‘rni va ahamiyati, shu- 

ningdek, ularni ta’lim jarayoniga samarali integratsiyalashning nazariy hamda amaliy jihatlari yoritilgan. XXI asrda raqamli 

texnologiyalarning jadal rivojlanishi ta’lim tizimida yangi yondashuvlarning shakllanishiga olib kelib, chet tillarni o‘qitishda 

innovatsion metodlardan foydalanish zaruriyatini kuchaytirdi. Tadqiqotda audiovizual texnologiyalar, interaktiv platfor- 

malar, ijtimoiy tarmoqlardan foydalanish, gamifikatsiya, multimedia taqdimotlari hamda sohaga asoslangan ta’lim kabi 

metodlar keng qamrovda o‘rganilgan. Ushbu maqolada o‘zbek va xorijiy tadqiqotchilarning chet tillarni o‘qitishda medi- 

atexnologiya vositalaridan foydalanishga bag‘ishlangan ilmiy ishlari tahlil qilingan hamda ularning turli qarashlariga alo- 

hida urg‘u berilgan. Bundan tashqari, masofaviy ta’lim samaradorligini oshirish, ijtimoiy tarmoq vositalaridan dars jarayo- 

nida foydalanish masalalari tahlil qilinib, bunday vositalardan foydalanish talabalarda kognitiv jihatdan faollikni oshirishi 

haqidagi g‘oya ilgari surilgan. Maqolada har bir metodning afzalliklari, pedagogik asoslari va amaliy qo‘llanilish imkoni- 

yatlari aniq misollar orqali asoslab berilgan. Jumladan, interaktiv platformalar va gamifikatsiya elementlari talabalarda 

motivatsiya hamda o‘quv jarayoniga qiziqishni oshirsa, audiovizual va immersiv texnologiyalar real kommunikativ ko‘nik- 

malarni shakllantirishga xizmat qiladi. Ayniqsa, onlayn darslar va mavzularni platformalarga joylashtirish orqali savod- 

xonlikni oshirish yo‘llari xususida so‘z yuritilgan. Muallif, asosan, talabalar uchun tinglab tushunish, gapirish, yozish, 

o‘qish kabi kompetensiyalarni rivojlantiruvchi hamda sohaga moslashtirilgan kontentlardan foydalanish til o‘rganishni 

samarali tashkil etishda va til aspektlarini shakllantirishda muhim ahamiyatga ega ekanligini ta’kidlaydi. Natijada maqola 

ingliz tilini o‘qitishda zamonaviy yondashuvlarni tadbiq etishga qiziqqan o‘qituvchilar va tadqiqotchilar uchun ilmiy-metodik 

manba sifatida muhim ahamiyat kasb etadi. 

Kalit so‘zlar: media vositalar; innovatsion ta’lim texnologiyalari; aralash ta’lim; kognitiv rivojlanish; ijtimoiy tarmoqlar; 

gamifikatsiya; motivatsiya. 

Abstract: This article discusses the role and importance of modern media technologies in teaching English, as well as 

the theoretical and practical aspects of their effective integration into the educational process. The rapid development 

of digital technologies in the 21st century has led to the formation of new approaches in the education system and 

increased the need for innovative methods in teaching foreign languages. The study extensively examines methods such 

as audiovisual technologies, interactive platforms, the use of social networks, gamification, multimedia presentations, 

and immersive approaches. This article analyzes the scientific works of Uzbek and foreign researchers on the use of 

media technologies in teaching foreign languages and emphasizes their different views. Furthermore, the article substan- 

tiates the advantages, pedagogical foundations, and practical applications of each method through specific examples. In 

particular, interactive platforms and gamification elements increase students’ motivation and interest in the learning pro- 

cess, while audiovisual and immersive technologies help to develop real communicative skills. It also discusses ways to 

improve literacy by placing online lessons and topics on educational platforms. The author emphasizes that using content 

that develops competencies such as listening comprehension, speaking, writing, and reading, and is adapted to the field, 

is crucial for effectively organizing language learning and developing language aspects. As a result, the article serves 

as a valuable scientific and methodological resource for teachers and researchers interested in implementing modern 

approaches to teaching English. 

Key words: media tools; innovative educational technologies; blended learning; cognitive development; social networks; 

gamification; motivation. M

KIRISH  

XXI asrda mediаtexnologiyalarning tez sur’atlarda rivojlanishi til o‘rganish sohasiga ham o‘z ta’sirini ko‘r- 

satmoqda. Talabalarda ingliz tili ko‘nikmalarini shakllantirishda mediаtexnologiyalardan foydalanish ta’limning 

yangi shakllarini joriy etish va darsdan tashqari mustaqil o‘quv faoliyatini rivojlantirish orqali amalga oshiriladi. 

Bu jarayon talabalarning bilim olish faoliyatida yangi pedagogik yondashuvlar va darsdan tashqari o‘qitish 

imkoniyatlarini keltirib chiqaradi. 

Bugungi globallashuv jarayonida chet tillarini, xususan ingliz tilini o‘qitishda innovatsion yondashuvlar va 

raqamli texnologiyalarni qo‘llash dolzarb masalaga aylanmoqda. An’anaviy metodlardan farqli ravishda raqamli 

texnologiyalar orqali tashkil etilgan ta’lim jarayoni o‘quvchilarning bilim olish faoliyatini faollashtiradi, ularni 

mustaqil izlanishga undaydi va kommunikativ kompetensiyalarni shakllantirishga yordam beradi. O‘tgan asrning 

oxirlaridan boshlab chet tillarini o‘qitishda kompyuter texnologiyalari, multimedya vositalari, internet resurslari 

va mobil ilovalar keng qo‘llanila boshladi. XXI asrda esa til o‘qitishda media va raqamli texnologiyalardan foyda- 

lanishning samarali usullari shakllandi. Bularga misol tariqasida quyidagi media vositalarini keltirish mumkin: 

audiovizual texnologiyalar, interaktiv platformalar, ijtimoiy tarmoqlar, gamifikatsiya va multimedya taqdimotlari. 

MAVZUGA OID ADABIYOTLAR SHARHI 

Ilmiy adabiyotlarda til o‘qitishda media vositalarining afzalliklari keng tahlil qilingan. Masalan, S. Krashen 

(1982) tomonidan ilgari surilgan “Input Hypothesis” nazariyasi chet tilini kontekstual materiallar orqali o‘zlashti- 

rish samaradorligini asoslab bergan [3]. Ushbu fikrni o‘zbek olimasi Qodirova (2018) ham o‘z ilmiy maqolasida 

tasdiqlab, innovatsion texnologiyalar o‘quvchilarda tilni o‘zlashtirish motivatsiyasini kuchaytirishini qayd etadi [4]. 

R. E. Mayer (2001, 2020) “Multimedia Learning Theory”da eshitish va ko‘rish orqali ma’lumot qabul qilish o‘quv- 

chining xotira va idrok jarayonlarini sezilarli darajada kuchaytirishini ko‘rsatadi [5]. Shuningdek, Vigotskiyning 

(1978) sotsiokultural nazariyasi ta’lim jarayonida ijtimoiy muloqotning muhimligini ta’kidlaydi, bu esa ijtimoiy 

tarmoqlar, forumlar va bloglardan foydalanishda o‘z ifodasini topadi [7]. 

Zamonaviy tadqiqotlarda ham raqamli texnologiyalar asosida tashkil etilgan ta’lim samaradorligi ilmiy 

jihatdan isbotlangan. Tadqiqotchilar S. Deterding gamifikatsiya yondashuvi talabalarni o‘rganishga rag‘bat- 

lantiruvchi ichki motivatsiyani kuchaytirishini, R. Godwin-Jones va A. Kukulska-Hulme esa interaktiv platfor- 

malar individual yondashuv va shaxsiylashtirilgan ta’lim imkoniyatlarini kengaytirishini aniqlagan [2]. Bugungi 

kunga kelib masofaviy ta’lim, aralash ta’lim hamda teskari sinf modeli ham chet tillarini o‘qitishda muvaffaqi- 

yatli qo‘llanilmoqda [2]. Shu bilan birga, ESP (English for Specific Purposes) doirasida soha asosida til o‘qitish 

ham raqamli resurslar yordamida yuqori samaradorlikka ega bo‘lishi mumkinligi qayd etilgan. Ushbu mavzu 

xususida so‘z borar ekan, bir qancha xorijiy va o‘zbek tadqiqotchilarining izlanishlari natijasida aytish mumkinki, 

chet tillarini o‘qitishda raqamli texnologiyalar vositalarini tatbiq etish nafaqat dars jarayonini jonlantiradi, balki 

talabalarda ijodkorlikni, mustaqil ishlash ko‘nikmalarini va madaniyatlararo kommunikativ kompetensiyalarni 

shakllantirishga xizmat qiladi [6], [1], [8]. Shu bois ingliz tilini o‘qitishda raqamli texnologiyalarning eng samarali 

shakl va usullaridan tizimli foydalanish hamda talabalar e’tiborini maksimal darajada qamrab olish ta’lim jara- 

yonida muhim ahamiyat kasb etib kelmoqda. 

Аннотация: В данной статье рассматриваются роль и значение современных медиатехнологий в обучении 

английскому языку, а также теоретические и практические аспекты их эффективной интеграции в образова- 

тельный процесс. Стремительное развитие цифровых технологий в XXI веке привело к формированию новых под- 

ходов в системе образования и усилило потребность в инновационных методах обучения иностранным языкам. В 

исследовании подробно рассматриваются такие методы, как аудиовизуальные технологии, интерактивные плат- 

формы, использование социальных сетей, геймификация, мультимедийные презентации, иммерсивные подходы, 

дистанционное и смешанное обучение, модель “перевернутого класса” и обучение на практике. В данной статье 

анализируются научные труды узбекских и зарубежных исследователей, посвящённые использованию медиа- 

технологий в обучении иностранным языкам, и подчёркивается различие их взглядов. Кроме того, в статье на 

конкретных примерах обосновываются преимущества, педагогические основы и возможности практического при- 

менения каждого метода. В частности, интерактивные платформы и элементы геймификации повышают моти- 

вацию и интерес учащихся к процессу обучения, а аудиовизуальные и иммерсивные технологии способствуют 

формированию реальных коммуникативных навыков. Также рассматриваются способы повышения грамотности 

посредством размещения онлайн-уроков и тем на образовательных платформах. Автор подчёркивает, что исполь- 

зование контента, развивающего такие компетенции, как аудирование, говорение, письмо, чтение, и адаптиро- 

ванного к конкретной области, важно для эффективной организации обучения языку и формирования языковых 

аспектов. В связи с этим статья представляет собой важный научно-методический ресурс для преподавателей 

и исследователей, заинтересованных во внедрении современных подходов к преподаванию английского языка. 

Ключевые слова: медиаинструменты; инновационные образовательные технологии; смешанное обучение; ког- 

нитивное развитие; социальные сети; геймификация; мотивация. 

TADQIQOT METODOLOGI YASI  

Chet tillarini o‘qitishda raqamli texnologiya vositalarini tatbiq qilishning bir qancha shakllari mavjud bo‘lib, 

quyida eng samaralilarini ko‘rib chiqamiz. Audiovizual texnologiyalar – eshitish va ko‘rish vositalari orqali 

ma’lumot yetkazuvchi vositalar hisoblanadi va til o‘rganishni ko‘proq hissiy hamda kontekstual tarzda tashkil 

etishda yordam beradi. Xorijiy tilni o‘rganish jarayonida audiovizual vositalardan foydalanish tilni kontekstda 

o‘zlashtirish, autentik materiallardan foydalanish, xorijiy til egalarining nutqini tinglab o‘rganish, tinglab tushu- 

nish (listening) kompetensiyasini shakllantirish hamda motivatsiyani oshirishda muhim vosita hisoblanadi. Bu 

turkumga videodarsliklar, audiokitoblar, filmlar, seriallar, animatsiyalar, intervyular va podkastlar kiradi. Bundan 

tashqari, subtitrli film va seriallar ham til o‘rganish uchun qulay vosita hisoblanadi. TED Talks, YouTube, BBC 

Learning English kabi videodarsliklar, BBC 6 Minute English, Audible singari audio materiallar media vosi- 

talarning optimal ko‘rinishlaridir. Til o‘qitishda audiovizual vositalardan foydalanishning samaradorligini bir 

qancha nazariyalar bilan asoslash mumkin. Masalan, amerikalik tilshunos S. Krashennning “Input Hypothesis” 

nazariyasiga ko‘ra, talabalarga ularning til bilish darajasidan yuqoriroq bo‘lgan til materiali taqdim etilishi kerak, 

chunki bu orqali bilimlar mavjud bilimlar bazasiga mos ravishda singdiriladi [3]. Audiovizual materiallar autentik 

(asl holatdagi) kontekstlardan olingan bo‘lsa, til o‘rganuvchilar uchun biroz qiyin, ammo tabiiy va tushunarli til 

muhitini yaratadi. Bu esa tilni sun’iy emas, balki real kommunikativ masalalar orqali o‘rganish imkonini beradi. 

Ingliz tilini o‘qitishda ovoz va tasvir orqali ma’lumotni yetkazishning bir qancha afzalliklari mavjud: talaffuz 

va intonatsiyani yaxshilaydi, haqiqiy til egalarining talaffuzi va urg‘usini eshitib hamda ko‘rib o‘rganish imkonini 

beradi, film va seriallar orqali ma’lum til birliklarini turli hayotiy vaziyatlarda qanday ishlatilishini o‘rgatib, lug‘at 

boyligini oshiradi va grammatik tuzilmalarni to‘g‘ri qo‘llashga yordam beradi. Bundan tashqari, video va audio 

materiallar talabalarda ko‘proq qiziqish uyg‘otadi, bu esa ularning darsdagi faolligini oshiradi. R. E. Mayerning 

“Multimedia Learning Theory” nazariyasiga ko‘ra, ma’lumotni bir vaqtning o‘zida eshitish va ko‘rish orqali qabul 

qilish o‘quvchining xotirada saqlash ko‘nikmasini kuchaytiradi [5]. 

 

TAHLIL VA NATIJALAR  

Bugungi kunda ingliz tilini o‘qitishda eng ko‘p qo‘llaniladigan multimedia vositalari audiovizual asosda 

tuzilgan. Masalan: 

• YouTube kanallari (Oxford Online English, BBC Learning English, EngVid) bepul turli mavzuga doir video 

darslarni o‘z ichiga oladi; 

• TED Talks murakkab mavzularni sodda va ravon ingliz tilida tushuntiradi hamda o‘quvchilarda nutqni rivoj- 

lantirishga yordam beradi; 

• Netflix va boshqa streaming vositalari turli film va seriallarni subtitr bilan tomosha qilish orqali nafaqat 

eshitish, balki o‘qish ko‘nikmasini ham rivojlantiradi. 

Podkastlar va audiokitoblar esa tinglab tushunish ko‘nikmasini rivojlantirib, mobil ta’lim imkonini yaratadi. 

Audiovizual texnologiyalarni ta’lim jarayoniga integratsiya qilish uchun ularni maqsadli va didaktik jihatdan 

asoslangan tarzda tanlash zarur. Talabalar ta’lim yo‘nalishi va darajasiga mos, mavzuga doir, grammatik va 

leksik jihatdan aniq maqsadga xizmat qiladigan materiallar qo‘llanilishi kerak. Bundan tashqari, audiovizual 

vositalardan so‘ng muhokama, bahs-munozara, matn tahlili va rolli o‘yinlar kabi faol metodlardan foydalanish til 

o‘rganishda ta’lim samaradorligini yanada oshiradi. 

Interaktiv platformalar – bu foydalanuvchi bilan ikki yo‘nalishda muloqot qiladigan, ya’ni faqat ma’lumotni 

taqdim etibgina qolmasdan, balki uni tahlil qilish va o‘qituvchi bilan muloqot qilish imkonini beradigan vosita- 

lardir. Bunday platformalarda mashqlar, testlar, video darslar, yozma topshiriqlar va forumlar orqali talabalar 

faol ishtirokchiga aylanadi. Mobil ilovalar esa til o‘rganishni istalgan vaqtda va joyda davom ettirish imkonini 

beradi. Bu esa mobil o‘qitish konsepsiyasini shakllantiradi. Onlayn suhbat platformalari, til o‘rgatuvchi maxsus 

ilovalar, virtual reallik tizimlari chet tillarini o‘qitishda samarali vositalar sifatida qaraladi. Masalan, Duolingo 

o‘yin elementlariga asoslangan o‘rganish tizimi hisoblanadi. Babbel esa tilni real muloqot kontekstida o‘rganish 

imkonini beradi va speaking, writing, listening hamda grammatika bo‘yicha individual mashqlarni o‘z ichiga 

oladi. Yana bir interaktiv platforma – Memrise so‘z boyligini oshirishga yordam beradi. Tandem, HelloTalk kabi 

ilovalarda esa boshqa foydalanuvchilar bilan suhbat qurish imkoni mavjud. Interaktiv ilovalar orqali til o‘qitishni 

tashkil etish kuchli kognitiv va motivatsion ta’sirga ega. Til o‘rganishda konstruktiv nazariya asosida qurilgan 

ilovalar talabaga o‘z bilimini o‘zi qurishiga yordam beradi. Ya’ni, o‘quvchi har bir topshiriq orqali til strukturasi, 

so‘z birikmalari va kontekstual qo‘llanilishi bilan bevosita tanishadi. M

Ijtimoiy tarmoqlar va bloglar – ijtimoiy tarmoq vositalari yordamida muloqot qilish, video bloglarni kuzatish, 

onlayn forum va muhokamalarda ishtirok etish til o‘rganuvchilarda yaxshi natijalar beradi. Vygotskiy (1978) 

tomonidan ilgari surilgan nazariyaga muvofiq, til o‘rganish nafaqat o‘quvchining individual faoliyatiga bog‘liq, 

balki ijtimoiy muloqot ham muhim ahamiyatga ega [7]. Facebook, Instagram, Twitter, YouTube, TikTok kabi 

platformalardan to‘g‘ri foydalanish orqali yangi tilni o‘zlashtirish imkoniyati ortadi. Ijtimoiy tarmoqlar orqali til 

o‘rganishning bir qancha afzalliklari mavjud. Birinchidan, YouTube bloglari, Instagramdagi ingliz tilidagi sahi- 

falar, TikTok platformasida joylashtirilgan qisqa video darslar o‘quvchilarga real nutq namunalarini taqdim 

etadi va autentik materiallar bilan tanishish imkonini beradi. Bundan tashqari, ijtimoiy tarmoq platformalari til 

o‘rganish jarayonida so‘z boyligini oshirish, idiomalar va murakkab so‘z birikmalarini qo‘llashni o‘rganishda 

yordam beradi. Ijtimoiy tarmoqlar orqali xorijiy madaniyat va nutq etiketi bilan tanishish imkoniyati yaratiladi. 

Xorijiy tilda olib boriladigan turli kanal va forumlar esa o‘quvchilarda yozma va og‘zaki muloqotni rivojlantirishda 

yordam beradi. 

 

XULOSA 

Xulosa o‘rnida shuni aytishimiz mumkinki, ingliz tilini o‘qitishda audiovizual texnologiyalar, gamifikatsiya 

metodlari, ijtimoiy tarmoqlar va boshqa mediatexnologiya vositalari orqali talabalarga yanada qiziqarli va 

samarali ta’lim imkoniyatlari taqdim etilmoqda. Audiovizual texnologiyalar, xususan, videodarsliklar, film va 

seriallar yordamida talabalarda tinglab tushunish (listening) ko‘nikmasini rivojlantirish, shu bilan birga autentik 

materiallar orqali real nutq namunalarini o‘rganish imkoniyatini yaratish mumkin. Interaktiv platformalar va mobil 

ilovalar til o‘rganish jarayonini yanada individuallashtiradi, talabalarga o‘z bilimlarini mustahkamlashda ko‘proq 

erkinlik va imkoniyatlar taqdim etadi. Ijtimoiy tarmoqlar va bloglar esa o‘quvchilarga jahon madaniyati va tilning 

real kontekstida o‘rganish imkoniyatini beradi. 

Bundan tashqari, bugungi kunda rivojlanib kelayotgan media vositalaridan biri – ta’limga moslashtirilgan 

turli o‘yinlar bo‘lib, gamifikatsiya va multimedia vositalari til o‘rganishni qiziqarli va samarali qiladi, talabalar 

orasida sog‘lom raqobat va hamkorlikni rivojlantiradi. Shuningdek, teskari sinf (flipped classroom) yondashuvi 

va masofaviy ta’lim imkoniyatlari ham dars jarayonining samaradorligini oshiradi va talabalar uchun vaqtni 

samarali boshqarish imkonini yaratadi. Bundan kelib chiqadiki, yuqoridagi barcha mos texnologiyalarni birlash- 

tirish orqali chet tilini o‘rgatishda innovatsion va samarali pedagogik yondashuvga erishish mumkin. O‘qituv- 

chilar tomonidan bu vositalarni to‘g‘ri tanlab, maqsadli ravishda qo‘llash talabalar uchun til o‘rganishni yanada 

qiziqarli va samarali jarayonga aylantirishda muhim ahamiyat kasb etadi. 

